
उद्देश्य

·इखलास की अवधारणा की गहरी समझ देना और सलाह देना कि जीवन में इसे आसानी से कैसे लागू किया जा
सकता है।

अरबी शब्द

·???? - पूर्णता या उत्कृष्टता। इस्लामी रूप से, यह अल्लाह की पूजा करना है जैसे मानो आप अल्लाह को देख
रहे हैं। अल्लाह को कोई नहीं देख सकता है, लेकिन यह समझना कि अल्लाह सब कुछ देख रहा है।

·????? - ईमानदारी, पवित्रता या एकांत। इस्लामी रूप से यह अल्लाह को प्रसन्न करने के लिए हमारे उद्देश्यों
और इरादों को शुद्ध करने को दर्शाता है। यह क़ुरआन के 112वें अध्याय का नाम भी है।

·???? - यह र'आ शब्द से बना है जिसका अर्थ है देखना। इस प्रकार रिया शब्द का अर्थ है दिखावा, पाखंड
और ढोंग। इस्लाम में रिया का अर्थ है किसी अन्य को प्रसन्न करने के इरादे से ऐसे कार्य करना जो
अल्लाह को पसंद है।

·????? - इस्लामी कानून।

·????? - एक ऐसा शब्द जिसका अर्थ है अल्लाह के साथ भागीदारों को जोड़ना, या अल्लाह के अलावा किसी
अन्य को दैवीय बताना, या यह विश्वास करना कि अल्लाह के सिवा किसी अन्य में शक्ति है या वो नुकसान
या फायदा पहुंचा सकता है।

·?????? - अध्ययन के क्षेत्र के आधार पर सुन्नत शब्द के कई अर्थ हैं, हालांकि आम तौर पर इसका अर्थ है
जो कुछ भी पैगंबर ने कहा, किया या करने को कहा।

·???? - क़ुरआन का अध्याय।

·????? - अनिवार्य दान।

अरबी से अंग्रेजी शब्दकोश हमें बताता है कि इखलास
शब्द का अर्थ ईमानदारी, पवित्रता या एकांत है।
इखलास शब्द अरबी शब्द अख-ला-सा से आया है और
इसका अर्थ है वो कार्य करना जिसमे रिया न हो ताकि
सिर्फ अल्लाह का विचार हो। इसे ध्यान में रखते हुए, एक
इस्लामी शब्दावली अक्सर इखलास शब्द का वर्णन उद्देश्यों या इरादों को शुद्ध करने के कार्य के
रूप में करती है ताकि मुख्य रूप से अल्लाह की खुशी पाने के लिए कार्य किया जाए। जब हम इन
परिभाषाओं को ईमानदारी (ढोंग, छल या पाखंड से मुक्त होना) की अंग्रेजी शब्दकोश परिभाषा के साथ
जोड़ते हैं तो हम समझते हैं कि इखलास क्या है।

सही तरीके से अल्लाह की पूजा करने के लिए, सभी कार्यो से शिर्क को हटाना इखलास है। व्यक्ति को
असली इखलास पैदा करने और बनाए रखने के लिए उसे उन सभी चीज़ों से बचना चाहिए जो एकमात्र अल्लाह
की पूजा करने के अधिकार पर सवाल उठाती है। सूरह नंबर 112 को अल-इखलास कहा जाता है और इसमे

बहुत स्पष्ट रूप से अल्लाह की एकता की व्याख्या है। अधिक विस्तृत जानकारी यहां से मिल सकती है,
http://www.newmuslims.com/lessons/253/

“(हे ईश दूत!) कह दोः अल्लाह अकेला है। अल्लाह निरपेक्ष (और सर्वाधार) है न उसकी कोई संतान
है और न वह किसी की संतान है। और न उसके बराबर कोई है।’” (क़ुरआन 112)

इखलास का अर्थ है अल्लाह के प्रति ईमानदार रहना, और इहसन के साथ उसकी पूजा करना। इखलास का
इहसन से गहरा नाता है। जब व्यक्ति जनता है कि अल्लाह सब कुछ देखता है तो इखलास के महत्व को याद
रखने की संभावना अधिक होती है। जब कोई व्यक्ति अल्लाह के लिए ईमानदारी से कुछ करता है, तो उसे
अल्लाह के अलावा किसी और से प्रशंसा या इनाम प्राप्त करने की परवाह नहीं करनी चाहिए। इससे कोई
फर्क नहीं पड़ता कि कौन आपको देखता है या कौन आपको नहीं देखता है। कभी-कभी ऐसा होता है कि कोई
कार्य अल्लाह के लिए करता है लेकिन उसका इरादा घमंड और दिखावा करने का होता है; यह रिया है और
यह उन पुरस्कारों को समाप्त कर सकता है जो एक आस्तिक चाहता है। रिया के बारे में अधिक जानकारी यहां

मिल सकती ह,ै http://www.newmuslims.com/lessons/96/ और दूसरे भाग में इस पर अधिक चर्चा
की जाएगी।

“जो तुम्हारे मन में है, उसे मन ही में रखो या व्यक्त करो, अल्लाह उसे जानता है…” (क़ुरआन 3:29)

“…यदि आपने शिर्क किया, तो अवश्य व्यर्थ हो जायेगा आपका कर्म तथा आप हो जायेंगे
क्षतिग्रस्तों में से।” (क़ुरआन 39:65)

यदि एक आस्तिक अपने कर्मों और कार्यों को अल्लाह से स्वीकार करवाना चाहता है, तो उसे ये इखलास के

साथ करना चाहिए, उसे सबसे पहले सही नियत करना चाहिए और उन्हें शरीयत के अनुसार करना चाहिए।

“और उन्हें केवल यही आदेश दिया गया था कि वे धर्म को शुध्द रखें और सबको तज कर केवल
अल्लाह की उपासना करें, नमाज़ अदा करें और ज़कात दें और यही शाश्त धर्म है।” (क़ुरआन 98:5)

पैगंबर मुहम्मद ने जोर दिया कि, "अल्लाह शुद्ध है और वह केवल वही स्वीकार करता है जो शुद्ध
होता है”[1] इसलिए सुन्नत इस तथ्य को प्रमुखता देती है कि अल्लाह केवल वही स्वीकार करता है जो
शुद्ध है और सिर्फ उसके लिए किया गया हो। उदाहरण के लिए, खालिद इब्न अल-वालिद को खलीफा
उमर द्वारा सेना के कमांडर के पद से हटा दिया गया था। नाराज होने और लड़ने से इनकार करने के
बजाय, खालिद ने और भी मेहनत से लड़ाई लड़ी। जब उनसे पूछा गया कि ऐसा क्यों, तो उन्होंने कहा: "मैं
उमर के लिए नहीं अल्लाह के लिए लड़ता हूं।”

आप कह दें कि निश्चय मेरी नमाज़, मेरी क़ुर्बानी तथा मेरा जीवन-मरण संसार के पालनहार अल्लाह
के लिए है।” (क़ुरआन 6:162)

अल्लाह किसी व्यक्ति के कर्मों को उसकी पवित्रता और ईमानदारी के आधार पर स्वीकार करता है;
क्योंकि ऐसे इखलास से ही इंसान अल्लाह की नज़र में ऊंचा पद प्राप्त कर सकता है। वास्तव में सही इरादे
और शुद्ध दिल के साथ व्यक्ति को उस कार्य के लिए भी पुरस्कृत किया जा सकता है जो वे करने में
असमर्थ होता है। पैगंबर मुहम्मद ने कहा, "वास्तव में अल्लाह ने अच्छे कामों और बुरे कामों को दर्ज किया
है।" फिर अल्लाह ने अपने आस-पास उपस्थितों को बताया कि, "जो कोई अच्छा काम करना चाहता है, लेकिन

कर नहीं पाता, अल्लाह उसे एक पूर्ण अच्छे काम के रूप में दर्ज करता है…”[2]

रोजमर्रा की जिंदगी में हमारे इखलास का स्तर बढ़ता और कम होता है। इखलास प्राप्त करने या बढ़ाने के

कई तरीके हैं। इनमे शामिल हैं;

·अच्छे कर्म करना। हम जितने अधिक कर्म करेंगे, वे उतने ही आसान होते जाएंगे, हम अल्लाह के उतने
ही करीब होंगे और हमारे दिल और अधिक ईमानदार और शुद्ध हो जाएंगे।

·ज्ञान प्राप्त करना। यदि हमे पता हो कि हम क्या कर रहे हैं और क्यों कर रहे हैं, तो हम सभी कार्य शरीयत
के अनुसार कर सकते हैं । ऐसा करने से हमारा हृदय कोमल और अधिक शुद्ध होगा।



·हमेशा अपने इरादे को जांचना। इमाम अहमद ने बताया कि कर्म करने से पहले हमें खुद से पूछना चाहिए,
"क्या यह अल्लाह के लिए है?”

इखलास को वह नींव कहा गया है जिस पर हमारे सभी कर्म और कार्य बने हैं। यदि नींव भ्रष्ट है तो संरचना
को आसानी से तोड़ा जा सकता है। अपने इखलास की रक्षा करना महत्वपूर्ण है और इस पर दूसरे भाग में

चर्चा की जाएगी।

फुटनोट:

???? ???????[1]

???? ??????, ???? ???????[2]

